
 

 

 

ACTA DA SESIÓN ORDINARIA DA COMISIÓN INFORMATIVA DE TURISMO, ACCIÓN 

COMUNITARIA, IMPULSO RURAL E MEDIO AMBIENTE DO DÍA 22/09/2023 

 

 

ASISTENTES 

 

PRESIDENTE: D. Javier Tourís Romero 

SUPLENTE D. Jorge Cubela López 

VOGAIS:   Dª. Marta Fernández-Tapias Núñez 

    D. Rafael Domínguez Artime 

    D. José Carlos López Campos 

    D. Jesús Vázquez Almuíña 

    Dª. María Pilar Ramallo Vázquez 

    D. Manuel Alejandro Lorenzo Alonso 

    Dª. María Nava Castro Domínguez 

    D. Carlos López Font 

    D. Carlos Gómez Prado 

    Dª. Ana Laura Iglesias González 

    D. Gregorio Luis Agís Gómez 

    Dª. Nuria Rodríguez Rodríguez 

D. Gorka Gómez Díaz 

    Dª. Beatriz Lomba Rodríguez 

    Dª. María Manuela Rodríguez Pumar 

 

Sendo as doce horas e dez minutos do día vinte e dous de setembro do ano dous mil vinte 

e tres, reúnense no Pazo Provincial os Sres./as. Deputados/as arriba relacionados, en 

sesión extraordinaria, e baixo a Presidencia de D. Javier Tourís Romero. Actúa como 

secretario  o técnico de administración xeral do Servizo de Cooperación, D. Marcos Areán 

González. 

 

Aberta a sesión polo Presidente, pásase ó estudo dos asuntos incluídos na Orde do Día, 

sobre os que recaeron os seguintes ditames: 

 

1.- APROBACIÓN DA ACTA DA SESIÓN ANTERIOR (expte. 2023057815) 

Apróbase a acta da sesión anterior correspondente á sesión extraordinaria celebrada o oito 

de setembro do ano dous mil vinte e tres co voto favorable de todos os membros da 

Comisión.  

 

2.- DITAMINAR A APROBACIÓN INICIAL DO REGULAMENTO DO PROCEDEMENTO 

DE VENDA DE EMBRIÓNS POLA FINCA DE MOURISCADE E OUTRAS PRESTACIÓNS 

DE CARÁCTER ACCESORIO (expte. 2023031801) 

 

Sométese ao ditame da Comisión Informativa de Turismo, Acción Comunitaria, Impulso 

Rural e Medio Ambiente a seguinte proposta de acordo de aprobación inicial do regulamento 

do procedemento de venda de embrións pola Finca de Mouriscade e outras prestacións de 

carácter accesorio (expte. 2023031801), de conformidade co establecido nos artigos 123 a 

126 do R.D. 2568/1986, do 28 de novembro, polo que se aproba o Regulamento de 

organización, funcionamento e réxime xurídico das Entidades Locais, con carácter previo á 

súa elevación ante o Pleno para a súa aprobación: 

 

“PROPOSTA DE ACORDO 

 

APROBACIÓN INICIAL DO REGULAMENTO DO PROCEDEMENTO DE VENDA DE 

EMBRIÓNS POLA FINCA DE MOURISCADE E OUTRAS PRESTACIÓNS DE CARÁCTER 

ACCESORIO - EXPEDIENTE 2023031801 

Un dos obxectivos da A Finca Mouriscade é mellorar a calidade xenética do gando e a 

eficiencia das explotacións gandeiras da provincia a través das biotecnoloxías reprodutivas. 

Así, ten un servizo de transferencia de embrións mediante a súa produción a partir de 

exemplares “elite” presentes na propia granxa, que poden ser adquiridos e implantados nas 

explotacións gandeiras da provincia que así o requiran.  

 

O programa de mellora xenética ten como finalidade mellorar as condicións do sector 

primario provincial e facer explotacións cada vez máis eficientes, o que axuda a fixar 

poboación no rural. Este programa préstase desde hai moitos anos, polo que existe unha 

estreita relación entre gandeiras, gandeiros, cooperativas e empresas do sector na 

provincia, o que permite anticipar e adaptar o programa ás cambiantes necesidades do 

sector. 

 

A Deputación de Pontevedra ostenta a competencia propia sobre a cooperación no fomento 

do desenvolvemento económico e social e na planificación no territorio provincial, de acordo 

coas competencias das demais administracións públicas neste ámbito, segundo o disposto 

no artigo 36.1.d) da Lei 7/1985, de 2 de abril, reguladora das bases de réxime local (LRBRL). 

No artigo 55 do Real decreto lexislativo 781/1986, de 18 de abril, polo que se aproba o Texto 

refundido das disposicións legais vixentes en materia de réxime local, establécese que as 

entidades locais poderán aprobar ordenanzas e regulamentos que en ningún caso conterán 

preceptos opostos ás leis. 

 

Tendo en conta o anteriormente exposto, a fin de garantir a transparencia e a igualdade de 

acceso á compra por parte das e dos gandeiros e, á vez, evitar os posibles actos 

fraudulentos, desenvólvese o seguinte regulamento, co obxecto de rexer o sistema de 

reserva e compra dos embrións, con referencia ao cadro de tarifas e réxime de pagamento 

establecido no correspondente acordo regulador do prezo público. 

 

Debido ao carácter profesional das persoas ou entidades beneficiarias deste servizo, que 

se limita ás explotacións gandeiras, o sistema de reserva e compra dos embrións 

configúrase como un procedemento de rexistro previo electrónico. 

 

Para a elaboración deste regulamento  realizouse unha consulta previa tal como se 

establece no art. 133.1 da Lei 39/2015, do 1 de outubro, do Procedemento Administrativo 

Común das Administracións Públicas, podéndose facer suxestións a través dun formulario 

web, no cal non se recibiron propostas a esta consulta. 

 

Vista a documentación que figura no expediente entre a que se encontran  os informes da 

xefa do Servizo Medio Ambiente, do 06/09/2023, da Secretaría Xeral, do 15/09/2023, do 

Servizo de Igualdade de, 18/09/2023 e da dilixencia de Intervención do 18/09/2023, e 

considerando o disposto na lexislación vixente. 

 

Visto o Ditame da Comisión Informativa de Turismo, Acción Comunitaria, Impulso Rural e 

Medio Ambiente do día 22 de setembro  de 2023, no que se ditamina 

______________________ 

 

Proponse o Pleno da Deputación Provincial  a adopción do seguintes  acordos: 

 

PRIMEIRO.- Aprobar inicialmente o Regulamento para a prestación do servizo de venda de 

embrións bovino pola Finca Mouriscade e outras prestacións de carácter accesorio, cuxo 

tenor literal se contén no documento anexo do expediente co CSV: 22X0VMJNNHV5MXDA. 

 

SEGUNDO.- Este acordo de aprobación inicial do expediente exporase ó público para os 

efectos de alegacións e reclamacións, por un período de 30 días hábiles, contados desde o 

día seguinte ao da publicación do anuncio no Boletín Oficial da Provincia de Pontevedra 

(BOPPO). 

 

As reclamacións, reparos ou observacións que se presenten serán resoltas polo Pleno, 

incorporándose ao texto do Regulamento das modificacións derivadas da resolución das 

alegacións. No caso de que non se formulasen alegacións ou reclamacións ó expediente 

durante o prazo de exposición pública, entenderase definitivamente aprobado. 

 

Non obstante, o Pleno da Corporación, co seu superior criterio, decidirá. 

 

A Xefa do Servizo de Medio Ambiente” 

 

Sometido a votación este asunto, a Comisión Informativa de Turismo, Acción Comunitaria, 

Impulso Rural e Medio Ambiente, ditamina favorablemente, cos votos a favor dos 

deputados/as do Grupo Provincial do Partido Popular (9) e do Grupo Provincial do PSdG-

PSOE (6) e a abstención dos deputados/as do Grupo Provincial do BNG (2),  a proposta 

de acordo indicada “ut supra”. 

 

3.- ROGOS E PREGUNTAS 

 

Non houbo 

 

E non habendo máis asuntos que tratar, a Presidencia dá por finalizada a reunión, sendo as 

doce horas e quince minutos, do que, como secretario, dou fe. 

 

Pontevedra, na data da sinatura electrónica 

O secretario da Comisión, 

(documento asinado electronicamente) 

Marcos Areán González 

